
O‘QUVCHILARNING KREATIV QOBILIYATINI 

Tayanch so‘zlar: kreativlik, ijodiy fikrlash, innovatsion pedagogika, muammoli ta‘lim, kreativ 

pedagogik texnologiyalar, tanqidiy fikrlash, kreativ pedagogika. 

Ключевые слова: креативность, креативное мышление, инновационная педагогика, про- 

блемное обучение, креативные педагогические технологии, критическое мышление, креа- 

тивная педагогика. 

Key words: creativity, creative thinking, innovative pedagogy, problem-based learning, creative 

pedagogical technologies, critical thinking, creative pedagogy. 

 

РЕЗЮМЕ: 

Ushbu maqolada o‗quvchilarning kreativ qobiliyatlarini rivojlantirish masalasi yoritiladi. 

Ta‘lim jarayonida kreativlikni shakllantirish bo‗yicha yondashuvlar, O‗zbekistonda innovatsion 

pedagogika va kreativ ta‘lim metodlarining ahamiyati tahlil qilinadi. Shuningdek, kreativ fikrlashni 

shakllantirish jarayonida o‗qituvchining o‗rni, kreativ fikrlashni rivojlantirishga xizmat qiluvchi 

metodlar, jumladan, muammoli ta‘lim, beynstorming, ilmiy-tadqiqot faoliyati va zamonaviy 

texnologiyalarni qo‗llash imkoniyatlari ko‗rib chiqiladi. 

РЕЗЮМЕ: 

В данной статье рассматривается вопрос развития творческих способностей учащих- 

ся. Анализируются подходы к формированию креативности в образовательном процес- 

се, значение инновационной педагогики и креативных методов обучения в Узбекистане. 

Рассматривается роль учителя в процессе формирования креативного мышления, методы, 

служащие развитию креативного мышления, в том числе проблемное обучение, мозговой 

штурм, исследовательская деятельность, возможности использования современных техно- 

логий. 

SUMMARY: 

This article examines the issue of developing students' creative abilities. It analyzes approaches 

to developing creativity in the educational process, the importance of innovative pedagogy and 

creative teaching methods in Uzbekistan. It examines the role of the teacher in the process of 

developing creative thinking, methods that serve the development of creative thinking, including 

problem-based learning, brainstorming, research activities, and the possibilities of using modern 

technologies. 

Kirish. Globallashuv va texnologik taraqqiyot sharoitida insonning 

muvaffaqiyatga erishishi uning bilim va malakalari bilan bir qatorda kreativ 

tafakkur qobiliyatiga ham bog‗liq bo‗lib qoldi. Ta‘limning asosiy vazifasi 

o‗quvchilarda jamiyatda muvaffaqiyatli hayot kechirishi uchun bugungi va 

kelajakda bo‗ladigan ko‗nikmalarni shakllantirishdir. Kreativ fikrlash bugungi 

yoshlar ega bo‗lishi kerak bo‗lgan muhim ko‗nikmadir. O‗quvchilarda bu 

ko‗nikmani shakllantirish ularga tobora murakkablashayotgan mahalliy va 

global muammolarni noodatiy yondashuv orqali hal qilish imkonini beradi. 

Yurtboshimiz Sh. M. Mirziyoyev 2020-yil 24-yanvarda Oliy majlisga qilgan 

murojaatnomasida ham, ta‘lim-tarbiyaning uzviy bog‘liqligini yanada 

kuchaytirish maqsadida ―Bolalarning tahliliy va kreativ fikrlash qobiliyatini 

rivojlantirish uchun ularga sermazmun va tushunarli darsliklar yaratish zarur. 

Bu borada kelgusi o‗quv yilida boshlang‗ich sinflarda davlat ta‘lim standarti 

o‗rniga, ilg‗or xorijiy tajriba asosida, bolaga ortiqcha yuklama bermaydigan 

―Milliy o‗quv dasturi‖ joriy etiladi.‖[1.].- deb ta‘kidladilar. O‗zbekiston 

Respublikasining yangi tahrirdagi ―Ta‘lim to‗g‗risida‖gi qonuni 2020-yil 

23-sentabrda qabul qilindi va ta‘lim mazmuni va mohiyatini zamonaviy 

yondashuvlar asosida tashkil qilish, Xalqaro baholash dasturlaridan unumli 

foydalanish, kreativ va tanqidiy fikrlash ko‗nikmalarini takomillashtirish asosiy 

vazifalardan biri sifatida belgilandi. Bu esa o‗quvchilarning ijodiy tafakkurini 

shakllantirishga xizmat qiluvchi metodlarni samarali joriy etish zarurligini 

ko‗rsatadi. 

Kreativlik tushunchasi va uning ta‘limdagi ahamiyati. Amerikalik olim 

D.Veksler ―Kreativlik - fikrning shunday turiki, u shaxsga bir muammo yoki 

masala yuzasidan birdaniga bir nechta yechimlar paydo bo‗lishini taqozo etadi 

va shablonli, zerikarli fikrlashdan farq qilib, narsa va hodisalar mohiyatidagi 

o‗ziga xoslik, noyoblik sifatlarini anglashga yordam beradi‖ deb ta‘rif beradi[2.]. 

Shaxsda Kreativlik sifatlarini rivojlantirish uchun dastlab bu tushunchaning 

mazmunini bilish lozim. Kreativlik inglizcha ―create‖ so‗zidan olingan bo‗lib, 

―yaratish‖ degan ma‘noni bildiradi. Kreativlik deganda insonning yangilik 

yaratish, muammolarni yechishga qaratilgan ijodiy qobiliyati tushuniladi[3.]. 

Kreativlik ta‘lim jarayonida kreativlikning ahamiyati quyidagicha namoyon 

bo‗ladi: 

- O‗quvchilarning mustaqil fikrlash qobiliyatini rivojlantiradi. 

- Muammolarga yangicha yondashish va ularni yechish ko‗nikmasini 

shakllantiradi. 

- O‗quv jarayonini qiziqarli va interaktiv holga keltiradi. 

- Fanlararo integratsiyani ta‘minlab, o‗quvchilarning ko‗p qirrali tafakkurini 

rivojlantiradi. 

Kreativlik sifatlari quyidagilar sanaladi. Ijodiy yo‗nalganlik, mantiqiy fikrlay 

olish, eruditsiya, boy tasavvur, ijodiy ta‘sirchanlik va tashabbuskorlik, refleksiya 

qobiliyati, hissiyotga boylik, o‗z ijodkorlik va bilimlar asosida yangi qarorlarni 

qabul qilish malakasi. Har qanday sifat (fazilat) kabi kreativlik ham birdaniga 

shakllanmaydi. Kreativlik muayyan bosqichlarda izchil shakllantirilib boriladi. 

Bundan kelib chiqadiki, shaxs sifatida kreativlik xuxusiyatlari qachondan 

namoyon bo‗la boshlaydi? degan savol tug‗ilishi tabiiy. Odatda kreativlik 

bolalarning faoliyatida tez-tez ko‗zga tashlansada, bu holat bolalarda kelajakda 

ijodiy yutuqlarni qo‗lga kiritishini kafolatlamaydi. Buning uchun albatta, ularda 

bu ijodiy ko‗nikma va malakalarni o‗zlashtirishlari lozim bo‗ladi. Bolalarda 

kreativlik qobiliyatini rivojlantirishda quyidagilarga rioya qilish zarur: 

1. Ular tomonidan ko‗p savollar berilishini rag‗batlantirish va bu odatni 

qo‗llab quvvatlash 

2. Bolalarning mustaqilligini rag‗batlantirish va ularda javobgarlikni 

kuchaytirish 

3. Bolalar tomonidan mustaqil faoliyatni tashkil etilishi uchun imkoniyat 

yaratish 

Quyidagi omillar shaxsda kreativlik qobiliyatini rivojlantirishga to‗sqinlik 

qiladi: 

1. O‗zini tavakkaldan olib qochish 

2. Fikrlash va xatti-harakatlarda qo‗pollikka yo‗l qo‗yish 

3. Shaxs fantaziyasi va tasavvurining yuqori baholanmasligi 

4. Boshqalarga tobe bo‗lish 

5. Har qanday holatda ham faqat yutuqni o‗ylash[4.]. 

O‗quvchilarda kreativ fikrlashni rivojlantirish metodlari. 1. Muammoli 

ta‘lim metodi. Muammoli ta‘limda o‗quvchilarga aniq vaziyatlar berilib, ularga 

mustaqil tarzda yechim topish imkoniyati yaratiladi va mustaqil fikr yuritish 

qobiliyati shakllanadi. Ushbu metod tanqidiy tafakkur va kreativ yondashuvni 

rivojlantirish uchun samarali hisoblanadi. Masalan, adabiyot darslarida biror 

asarning muqobil yakunini yaratish yoki tarix darslarida muayyan voqealar 

bo‗yicha yangi ssenariylar ishlab chiqish orqali o‗quvchilar ijodiy fikrlashga 

yo‗naltiriladi. Muammoli vaziyat hosil qilishda quyidagilar hisobga olinishi 

lozim: 

Darsda hosil qilinadigan muammoli vaziyat hamda o‗quvchilarga hal etish 

taklif etiladigan muammoga qo‗yiladigan eng asosiy talab – o‗quvchilarning 

qiziqishini  oshiradigan,  eng  kamida  esa,  o‗quvchilarda  qiziqish  hosil 

qiladigan bo‗lishi kerakligidan iborat. Aks holda ko‗zda tutilgan natijaga 

erishish imkoni bo‗lmaydi. Hosil bo‗lgan muammoli vaziyatni yechish uchun 

topshiriqlar yangi bilimlarni o‗zlashtirishga yoki muammoni aniqlab, yaqqol 

ifodalab berishga yoki amaliy topshiriqni bajarishga yo‗naltirilgan bo‗ladi. 

O‗quvchilarning muammoli vaziyatni tushunishlari, uning kelib chiqishi 

sabablari hamda nimalarga, qanchalik darajada bog‗liqligini idrok qila olishlari 

natijasida hosil bo‗ladi. Bunday tushuna olish esa o‗quvchilarga mustaqil 

ravishda muammoni ifodalay olish imkoniyatini beradi. Muammoni yechish 

taxminlarini shakllantirishda o‗quvchi o‗zlashtirgan bilimlari asosida kuzatish, 

solishtirish, tahlil, umumlashtirish, xulosa chiqarish kabi aqliy faoliyatlarni 

bajaradi. Aqliy faoliyatdagi asosiy jarayon fikrlash jarayoni bo‗lib, fikrlashning 

sifati uning mantiqiyligi, mustaqilligi, ijodiyligi, ilmiyligi, asosliligi, uzviyligi, 

tejamliligi, maqsadliligi, tezligi, tahliliyligi, qiyosiyligi, umumlashtirilganligi, 

xususiylashtirilganligi, kengligi, chuqurligi, ishonarliligi, realligi, haqqoniyligi 

darajasi bilan belgilanadi. 

2. ―Beynstorming‖ (Aqliy hujum) usuli. Aqliy hujum – bu guruh bo‗lib 

erkin fikr almashish va yangi g‗oyalar ishlab chiqish usuli. Ushbu metod 

ijodiy tafakkurni rivojlantirish bilan birga, jamoaviy muhokama va muloqot 

madaniyatini ham shakllantiradi. Ushbu metod to‗g‗ri va ijobiy qo‗llanilganda 

shaxsni erkin ijodiy fikrlashga o‗rgatadi. ―Aqliy hujum‖ metodidan 

foydalanilganda ta‘lim oluvchilarning barchasini jalb etish imkoniyati 

bo‗ladi. Ta‘lim oluvchilarda faqat og‗zaki emas, balki yozma ravishda 

fikrlarini bayon etish mahorati, mantiqiy va tizimli fikr yuritish ko‗nikmasi 

rivojlanadi. Bildirilgan fikrlar baholanmasligi ta‘lim oluvchilarda turli g‗oyalar 

shakllanishiga olib keladi[2.]. 

3. Rolli o‗yinlar va ijodiy mashg‗ulotlar. Rolli o‗yinlar orqali o‗quvchilar 

real hayotga yaqinlashtirilgan vaziyatlarda o‗zlarini sinab ko‗rishadi. Masalan, 

tarix darsida turli tarixiy shaxslarning roliga kirib, ularning qarorlarini tahlil 

qilish orqali muammolarni yechishga harakat qiladilar. 

Rolli o'yinlar turli janrlar va sozlamalardan foydalansa-da, umumiy 

elementlarga quyidagilar kiradi: 

Belgi yaratish: O'yinchilar o'ziga xos qobiliyatlari, kelib chiqishi va 

shaxsiyatiga ega noyob shaxslarni rivojlantiradilar. Bu rolga chuqur kirishga 

imkon beradi. 

Birgalikda hikoya qilish: Hikoya o'yinchilar va o'yin ustasi o'rtasidagi 

interaktiv muloqotdan kelib chiqadi. Ijodkorlik rag'batlantiriladi. 

Ssenariy muammolari: Belgilar, to'siqlarni yengib o'tish va maqsadlarga 

erishish uchun qaror qabul qilishlari va o'zlarining qobiliyatlari va jamoaviy 

ishlaridan foydalanishlari kerak. 

Tajriba nuqtasining rivojlanishi: Qahramonlar yutuqlari orqali tajriba 

ballarini qo'lga kiritar ekan, ular yanada kuchliroq bo'lib, yangi qobiliyat va 

tarkibga kirishadi. Bu qiziqarli mukofot tizimini yaratadi. 

Xayoliy dunyo qurish: Sozlama, bilim va estetik dizayn birgalikda xayoliy 

atmosferani yaratish uchun ishlaydi. O'yinchilar o'zlarini transportda his 

qilishadi. 

Ushbu jozibali elementlar yordamida rolli o'yinlarning jozibadorligini 

ijodkorlik, muammolarni hal qilish va ijtimoiy o'zaro ta'sirni qondiradigan 

qiziqarli tajriba sifatida tushunish oson. 

4. Ilmiy-tadqiqot faoliyatiga jalb etish . Ilmiy-tadqiqot ishlari o‗quvchilarning 

mustaqil izlanishlariga asoslanadi. Ular o‗zlari qiziqqan mavzularda tadqiqotlar 

olib borib, muammolarni chuqur o‗rganadilar va o‗z xulosalarini chiqaradilar. 

5. Zamonaviy texnologiyalar va STEAM ta‘limi. STEAM –yondashuv 

bolalarga dunyoni tizimli ravishda o‗rganishga, atrofda ro‗y berayotgan 

jarayonlarni mantiqiy mushohada qilishga,ulardagi o‗zaro aloqani anglab 

yetishga, o‗zi uchun yangi, noodatiy va qiziqarli narsalarni ochishga imkon 

beradi[5.]. Interaktiv ta‘lim dasturlari, robototexnika, dasturlash va multimedia 

vositalari orqali o‗quvchilarning kreativ fikrlash qobiliyatini rivojlantirish 

mumkin. Masalan, Scratch, Arduino, Python kabi platformalar orqali kreativ 

loyihalar yaratish o‗quvchilarning analitik va ijodiy tafakkurini shakllantirishda 

katta ahamiyatga ega. 

Kreativ fikrlash qobiliyatini shakllantirish jarayonida o‗qituvchining 

o‗rni. Kreativlik – shaxsning yaratuvchanlik, ijodkorlik hislatlarlari bilan 

bog‗liq ko‗nikmalar majmui sifatida namoyon bo‗ladi. Kreativlik o‗z ichiga 

muammolarga nisbatan yuqori darajadagi sezgirlik, intiutsiya, natijalarni 

oldindan ko‗ra bilish, fantaziya, tadqiqotchilik va refleksiyani qamrab oladi. 

Kreativlik shaxsni yaxlit holda yoki uning muayyan xususiyatlarini tavsiflaydi. 

Kreativlik iqtidorning muhim omili sifatida ham aks etadi. Qolaversa, kreativlik 

zehni o‗tkirlikni belgilab beradi[5.]. Shu boisdan kreativ fikrlash qobiliyatini 

shakllantirish jarayonida o‗qituvchining o‗rni juda katta. U o‗quvchilarni 

innovatsion fikrlashga undovchi sharoit yaratishi lozim. Bunda quyidagi 

tamoyillarga amal qilinishi tavsiya etiladi: 

- O‗quvchilarning barcha fikrlarini hurmat qilish va ularni rag‗batlantirish. 

- Noan‘anaviy fikrlashga undovchi savollar berish. 

- O‗quv jarayonini interaktiv va qiziqarli tashkil etish. 

- Har bir o‗quvchining individual qobiliyatlarini hisobga olish. 

O‗qituvchining ijodkorligi esa u tomonidan tashkil etiladigan kasbiy 

faoliyatni tashkil etishga ijodiy (kreativ) yondashuvida aks etadi. So‗nggi 

yillarda ushbu holat ―pedagogik kreativlik‖ tushunchasi bilan ifodalanmoqda. 

―Kreativ pedagogika‖ quyidagi ikki holatni kafolatlay olishi zarur: 

1) o‗qituvchilar tomonidan o‗quv fanlarini past o‗zlashtirayotgan va ularni 

o‗rganishni zerikarli deb hisoblayotgan talabalar e‘tiborlarini fan asoslarini 

o‗zlashtirishga jalb etish; 

2) o‗qituvchilarga talabalarda kreativ fikrlash va ijodiy faoliyat natijalarini 

rag‗batlantirishga xizmat qiladigan strategiya va vositalarni tavsiya qilish orqali 

auditoriyada ulardan samarali foydalanishlari uchun imkoniyat yaratish[6.]. 

Xulosa. O‗quvchilarning kreativ qobiliyatlarini rivojlantirish zamonaviy 

ta‘lim tizimining eng muhim ustuvor yo‗nalishlaridan biri hisoblanadi. 

Kreativlik shaxsiy rivojlanish va professional muvaffaqiyatning muhim 

omillaridan biri bo‗lib, ta‘lim muassasalarida kreativ fikrlashni shakllantirish 

bo‗yicha samarali metodlarni joriy etish zarur. 

Pedagoglar muammoli ta‘lim, aqliy hujum, rolli o‗yinlar, ilmiy-tadqiqot 

faoliyatlari va zamonaviy texnologiyalarni qo‗llash orqali o‗quvchilarning 

ijodiy salohiyatini ochib bera oladilar. 

